
						विकिस्रोतः तः

					

					


					
					
					एतत् पृष्ठम् अपरिष्कृतम् अस्ति
१३५ सज्झये कान्यशारीरके
माशङ्कनीयापि । न च लक्षणं तत्र व्यभिचरति । अत एवोक्तं प्रचारयेदिति ।
किर्च, नीरोगत्वस्य सातत्येन प्रचरणमन्यत्र न सम्भवति । अतोऽप्येव
मवसेयम् । न च श्रुत्यादिवदेतद्वाक्यस्याप्रामाण्यमाशङ्कनीयं शात्रवा-
दिति ॥ ४ ॥
दक्षिणधूमुलभूमौ नासासग्धौ प्रधर्तते ।
प्रवर्तनाख्या धूवल्लीमधिगम्यानुगा भता ॥ ५॥
दक्षिणाया भुवो मूलभूमौ नासायाः सन्धौ या प्रवर्तते, सा प्रवर्तना
संज्ञा रेखा । प्रवृत्तिं तस्या विशिनष्टि-ध्रुवीमधिगम्य प्राप्य तामतु
गच्छन्ती मता । फलं तस्या नामतः सूत्रितमिति न पृथगुक्तम् । तेनैतदुक्तं
अषति–अनया सम्पन्नः पुरुषः स्वयं स्वामितया नियन्ता भवति । न कदा
चिन्नियम्यतासृच्छतीति ॥ ५ ॥
स्वामिलक्षणमाह
तदुपान्ते प्रवर्तेत यदि काचित् स्फुटाकृतिः।
तया सम्प्राप्यते विश्वस्वामिता निर्मलाकृतिः ॥ ६॥
अयमर्थः- तदुपान्ते तस्याः प्रवर्तनारेखाया उपान्ते सन्निधौ यदि
काचिद् रेखा प्रवर्तेत तर्हि तया स्फुटाकारत ?)या उपप्रवर्तनाख्यया च,
अर्थात् पुरुषेण विधस्वामिता, यद् यत् सम्भाव्यं तत्सर्वंस्वामितेति यावत् ,
सम्प्राप्यते । निर्मलाकारविशेषा किन्तु सा भविष्यति । एतदुक्तं भवति -
अनया सम्पन्नः पुरुषः विधखामितां लभते । विश्र्च नाम च यद्यत् स्खस्म्य
(भूतयोग्यं ? योग्यभूतं) वस्तु तत्सर्वस्वामितामवाप्नोति । न च सकलमितां
लभत इति युक्तं वक्तुम्, असम्भवात् । अतश्च सार्वभीमादेर्विश्वभूस्खामिति
बेर्योग्यत्वात् तस्वामितामप्यसौ स्चयतीति न काचिदनुपपत्तिरिति । अत्र
नामानुक्तावपि उपान्तशब्दबलात् कार्यबलाच्च उपप्रवर्तनेति नामोहनी
यम् । कार्यं च, विश्वस्वामितायां सिद्धायां नियमनलक्षणमप्रत्यूहमुपलभ्ये
तेति ॥ ६ ॥
अधुना तत्सन्निधिगतिं रेखां लक्षयति -
तसन्निधौ प्रवर्तेत (या १ यदि वाविस्फुठाकृतैिः ।
अस्फुटा सा प्रबिधेया माधुर्यं वचसीरयेत् ॥ ७ ॥
१, 'दिशति' क. ,

		 ३ डिसेम्बर् २०१८ (तमे) दिनाङ्के १०:२६ समये अन्तिमपरिवर्तनं  जातम्
	पाठः क्रियेटिव कॉमन्स ऐट्रिब्यूशन/शेयर-अलाइक अभिज्ञापत्रस्य अन्तर्गततया उपलब्धः अस्ति; अन्याः संस्थित्यः अपि सन्ति ।
अधिकं ज्ञातुम् अत्र  उपयोगस्य संस्थितिं पश्यतु ।

